
P  R  O  G  R  A  M 

obnove spomenika i spomen-obilježja na području grada Doboja sa 

finansijskim planom 

 

Skupština grada Doboja, na sjednici održanoj 26. 10. 2021. godine, usvojila 

je  Informaciju o stanju spomenika i spomen-obilježja iz Drugog svjetskog rata. 

Na istoj sjednici usvojen je zaključak da Udruženje antifašista i boraca NOR-

a, za narednu sjednicu pripremi Program obnove svih spomen-obilježja sa 

finansijskim planom. S tim u vezi smo kao prioritet za obnovu u narednoj godini, 

utvrdili sljedeće spomenike i spomen-obilježja: 

 

1. Partizansko groblje u Trbuku 

Nalazi se u blizini osnovne škole u Trbuku, pored magistralnog puta M-17. 

Groblje je locirano na uzvišenju, na čijem se vrhu nalazi centralno obilježje 

u vidu spomen ploče. Do spomen-obilježja se dolazi kamenim stepeništem 

koje dominira cijelim kompleksom. Oko spomenika su locirana grobna 

mjesta boraca, sa izblijedjelim betonskim pločama kao obilježjem. 

U sklopu radova na sanaciji Partizanskog groblja u Trbuku, potrebno je 

izvesti sljedeće radove: 

• Krčenje granja i šiblja i košenje trave 

• Ograđivanje parcele i obnova postojeće ograde 

• Uređenje staza unutar parka (staze se nasipaju kamenom frakcijom bijele 

boje) 

• Obnavljanje pojedinačnih spomen obilježja – zamjena betonskih ploča 

kamenim pločama sa natpisima 

• Zaštita i bojenje jarbola  

• Osvjetljavanje spomenika 

Vrijednost ovih radova je oko 40.000 KM, a rok za izvođenje radova 

je 60 radnih dana. 

 

2. Spomenik iz NOR-a u Boljaniću 



Ovaj spomenik je lociran uz mjesni Dom kulture i predstavlja mjesto 

gdje se odaje počast za borce i civile koji su položili živote za oslobođenje 

Ozrena. U sklopu radova na sanaciji kompleksa spomenika NOR u 

Boljaniću potrebno je izvesti sljedeće radove: 

• Popravka i sanacija metalne ograde, bojenje ograde i nabavka i ugradnja 

nove ulazne kapije 

• Popravka centralnog spomenika, obnova fuga, brušenje kamenih površina, 

zamjena crne kamene ploče na spomeniku sa imenima stradalih boraca 

• Čišćenje betonskih temelja koji uokviruju humke, i bojenje bojama za 

beton 

• Nabavka i ugradnja dvije nove klupe 

• Nabavka i ugradnja nove česme sa koritom i dovođenje vode do česme. 

Vrijednost ovih radova je oko 10.000 KM, a rok za izvođenje radova 

je 30 radnih dana. 

 

3. Partizansko groblje u Maloj Bukovici 

Nalazi se pored stare škole u Maloj Bukovici, između magistralnog puta 

M-17 i željezničke pruge Doboj-Banjaluka. 

U sklopu radova na sanaciji Partizanskog groblja u Maloj Bukovici 

potrebno je izvesti sljedeće radove: 

• Ispeglati u ugraditi dva polja metalne ograde na ogradi uz lokalni put i ulazu 

u groblje 

• Obnoviti kameni zid kamene obloge ograde 

• Nabaviti 10 m3 zemlje za sijanje trave 

• Fugirati mermerne ploče na glavnom nosaču sa imenima poginulih boraca 

Vrijednost ovih radova je oko 5.000 KM, a rok izvođenja radova je 

20 radnih dana. 

 

4. Partizansko groblje u Ritešiću 

Nalazi se pored magistralnog puta M-17 a do groblja vodi asfaltirani i 

nekategorisani lokalni put dužine oko 150 metara. Dimenzije groblja su 

35H27 metara, a sa tri strane groblje je ograđeno zidom od kamena visine 

od 60 cm do 1,5 m. U groblje se ulazi kroz dvostrana zarđala metalna vrata 

širine dva metra i visine jedan metar. U groblju se nalazi centralni spomenik 

dimenzija 2,40h1,10 m, postavljen na stepenastom temelju obloženom 

kamenom dimenzija 4,40h3 m. 



Na centralnom obilježju se nalazi dvostrana ploča sa imenima poginulih 

boraca. U krugu spomen-obilježja nalaze se betonske ploče dimenzija 

45h45 cm, sa izblijedjelim podacima o imenima poginulih boraca. Kamene 

ploče su poredane u četiri reda i ima ih ukupno 65. Osim betonskom 

pločom, grobna mjesta su obilježena i betonskim pravougaonim temeljima, 

koji su uglavnom zarasli u travu. 

U krugu groblja nalaze se tri jarbola kao nosači zastava, dva osušena 

crnogorična stabla i šest stabala bagrema. Usljed neredovnog održavanja 

trava u krugu groblja je porasla u busenove, a uz kamenu ogradu izrasla je 

ostruga i grmlje. 

U cilju mjera na uređenju ovog spomen obilježja, predlažemo da se 

radovi planiraju i izvrše u dvije faze. 

U prvoj fazi potrebno je izvršiti sljedeće radove: 

• Sječenje starog drveća 

• Sječenje šiblja i ostruge uz ogradu 

• Šišanje trave  

• Bojenje ograde i jarbola za zastave 

• Sađenje novog drveća u krugu spomenika 

Vrijednost radova je oko 1.000 KM, a vrijeme potrebno za ove 

radove je 7 radnih dana. 

U drugoj fazi potrebno je izvesti sljedeće radove: 

• Izrada 65 kamenih ploča sa imenika poginulih boraca 

• Izrada pristupne staze od lokalnog puta do spomenika, u dužini od 40 

metara i širine 1,4 metra. 

Vrijednost ovih radova je oko 25.000 KM, a rok za izvođenje radova je 60 

radnih dana. 

 

Napomena: U cilju brige za trajno održavanje spomen-obilježja potrebno 

je odrediti lice koje će se brinuti o stanju groblja i definisati način i obim 

finansiranja ovih radova. 

 

5. Na spomen-obilježju u Bušletiću potrebno je izvršiti renoviranje zida i 

postamenta na kojem se nalazi spomen-ploča sa upisanim imenima. Ispod 

spomenika postaviti dvije klupe. 

 

6. Spomen česma u Gornjoj Grapskoj djelimično je nedavno uređena. 

Potrebno je uraditi ploču sa tekstom o razlozima izgradnje česme. Takođe, 



treba dodatno urediiti prostor oko česme, sa izgradnjom potpornog zida i 

zasadom sadnica i ukrasnog drveća. 

 

7. Spomen česma u kostajnici nalazi se kod osnovne škole. Potrebno je 

izvršiiti radove na dovodu vode i postavljanju nove česme sa koritom. U 

blizini zasaditi nekoliko sadnica. 

Vrijednost ovih radova je oko 5.000 KM, a rok za izvođenje radova 

je 20 radnih dana. 

 

Nakon odobrenja budžetskih sredstava za izvođenje radova na navedenim 

lokacijama, Udruženje antifašista i boraca NOR-a grada Doboja, formiraće 

komisiju za provođenje zakonom predviđenih procedura. Komisija će, zajedno sa 

Odjeljenjem za javne nabavke, pripremiti tedndersku dokumentaciju i raspisati 

javni poziv za izvođenje radova obuhvaćenih ovim programom. Planirani rok za 

izvođenje radova obuhvata period mart-oktobar 2022. godine. 

 

                                                                                                   PREDSJEDNIK: 

Novak Radojčić 

 

 

 

 




